
 

Гродзенская гарадская цэнтральная 
бібліятэка імя А.Я. Макаёнка 

 

 

 

 

 

 

 

 

 

 

 

 

 

 

 

 

 

 

 

 

 

 

Бібліяграфічны спіс 

 да 60-годдзя Юрыя Якавенкі 

ГРОДНА – 2015 



2 
 

 

 

 

 

 

 

 

 

 

 

 

 
 Юрый Якавенка – майстар афорта [Тэкст]: 

бібліяграфічны спіс да 60-годдзя з дня нараджэння Юрыя 

Якавенкі  / Гродзенская цэнтральная гарадская бібліятэка імя 

А.Я. Макаёнка; уклад. Д.У. Крачко. – Гродна, 2015. – 12  с. 

 

 

 

 

 

 

 
Выданне прысвечана сусветна вядомаму гродзенскаму мастаку-

графіку Юрыю Якавенку, які ў 2015 годзе адзначае свой 60-гадовы 

юбілей. 

Матэрыялы бібліяграфічнага спіса “Юрый Якавенка – 

майстар афорта” размешчаны ў алфавіце аўтараў і загалоўкаў. 

Бібліяграфічнае апісанне падпарадкоўваецца ДГСТу 7.1-2003 

“Бібліяграфічны запіс. Бібліяграфічнае апісанне. Агульныя 

патрабаванні і правілы састаўлення”.   

Бібліяграфічны спіс літаратуры будзе карысны ўсім тым, хто 

цікавіцца сучасным беларускім мастацтвам. 

 

 



3 
 

ПРАДМОВА 

      
 

Юрый Якавенка нарадзіўся ў 
1965 годзе ў пасёлку Смалянінава 
Прыморскага краю. Займаўся 
малюнкам з дзіцячых гадоў, наведваў 
студыю Палаца хімікаў у Гродна. У 
1972 годзе быў накіраваны вучыцца ў 
Рэспубліканскую школу-інтэрнат 
для адораных дзяцей імя Івана 
Ахрэмчыка. Пасля 10 класаў 
навучання быў прызваны на службу 
ў рады Савецкай Арміі, дзе займаўся 
афарміцельскай працай. Прымае 
ўдзел у мастацкіх выставах з 1988 
года.  

У 1992 годзе скончыў 
Беларускую Дзяржаўную акадэмію 
мастацтваў, аддзяленне графікі. 

Год прапрацаваў мастаком-пастаноўшчыкам на кінастудыі 
«Беларусьфільм», зняў мультыплікацыйны фільм «Месяц».  

У 1994 годзе быў прыняты ў Беларускі Саюз Мастакоў. У 
2007 годзе стаў сябрам шведскага аб'яднання «Grafikens Hus». 
Юрый Якавенка працуе ў тэхніцы традыцыйнага афорта. Яго 
кампазіцыі адрознівае вытанчанасць формы. Сюжэты яго прац 
часта сюррэалістычная. Сістэма аўтарскіх вобразаў унікальная. 
Якавенка жыве і працуе ў Гродна. Мастак – патрыёт сваёй 
рэспублікі і ў тых краінах, дзе праходзяць біенале графікі, Юрый 
Якавенка годна прадстаўляе наш горад і краіну.  

Майстар афорта мае 25 міжнародных і айчынных 
узнагарод за ўдзел у біенале эстампа і кніжнай графікі. Гэта 
пацвярджае прызнанне беларускай школы станковай графікі. 
Больш за 60 персанальных выстаў мастака праходзілі ў Гродна, 
Мінску, Маскве і многіх краінах Еўропы. 15 ліпеня 2010 года 
мастаку прысвоена званне Ганаровага грамадзяніна г. Гродна за 
высокія дасягненні ў прафесійнай дзейнасці і асабісты ўклад у 
развіццё творчага патэнцыялу маладых мастакоў. Адзін з прызоў 
Якавенкі – аўтапартрэт Рэмбрандта, аддрукаваны з дошкі 

вялікага галандца. Такімі ўзнагародамі ўдастоены нешматлікія 
мастакі ў свеце.  

Юрый Якавенка стаў дзесятым беларускім мастаком, 
удастоеным звання ганаровага члена Расійскай акадэміі 
мастацтваў. Прэзідэнт РАМ Зураб Цэрэтэлі асабіста ўручыў яму 
рэгаліі ганаровага члена акадэміі. У 2014 годзе ў галерэі 
мастацтваў Зураба Цэрэтэлі былі прадстаўлены галоўныя і 
лепшыя працы графіка. Гэта папка «Alfabeto», афорты да кнігі 
Міколы Гусоўскага «Песня пра зубра», серыі «Гараскоп», «Руны», 
серыя афортаў «Карты Таро XXII Аркана» і іншыя. Былі там і 
новыя працы, якія да таго яшчэ не выстаўляліся – напрыклад, 
гравюры да кнігі «Песня песняў Саламона».  

Праект па стварэнні серыі афортаў да кнігі Гусоўскага 
быў ажыццёўлены пры ўдзеле італьянскага друкара Джуліяна 
Якамучы – выдадзены і аформлены ў Сан–Бэнедэта–дэль–Тронто 
ў 2009 годзе. Гравюры выкананы Юрыем Якавенка ў тэхніках 
афорта і мецца-цінта, кожная мае аўтарскі подпіс. Як і падчас 
Мікалая Гусоўскага, кніга ў скураной вокладцы выканана на паперы 
ручной працы з няроўнымі лістамі, тэкст дапаўняюць 13 гравюр. 
Калекцыйную каштоўнасць выданню надае ручное выкананне, 
натуральныя матэрыялы вокладкі, лаканічнасць ў афармленні, а 
таксама невялікі наклад выдання – 75 асобнікаў. Гравюры ў гэтай 
кнізе з’яўляюцца не проста ілюстрацыямі, а выглядаюць 
самастойнымі творамі на фоне тэксту.  

Міністр замежных спраў Рэспублікі Беларусь Сяргей 
Мартынаў паднёс у якасці падарунка Папе Рымскаму Бенедыкту 
XVI кнігу «Песня пра зубра» з гравюрамі Юрыя Якавенкі. З 
Ватыкана прыйшло пісьмо з падзякай. Надзвычайны і Паўнамоцны 
Пасол Рэспублікі Беларусь у Злучаным Каралеўстве Вялікабрытаніі 
і Паўночнай Ірландыі Сяргей Алейнік падарыў рарытэтнае 
выданне ад нашай дзяржавы каралеве Вялікабрытаніі Лізавеце II.  

У другі сумесны праект Якавенкі і Якамучы «Царства 
Саламона» ўвайшлі гравюры, якія сталі ілюстрацыямі як да 
італьянскай, так і англійскай версіі кнігі «Песня песняў Саламона». 
Гэта таксама эксклюзіўнае выданне – наклад кожнай версіі – па 
130 асобнікаў. Праца над праектам пачалася ў 2012 годзе і толькі 
ў 2014-м праект быў рэалізаваны.     

